
Біліктілікті арттыру білім беру бағдарламасы
«Адаптивті дене шынықтыру»

1. Жалпы мәліметтер

Біліктілікті арттыру «Адаптивті дене шынықтыру» (бұдан әрі – Бағдарлама) білім беру бағдарламасы – жалпы білім беретін мектептер мен колледждерде ерекше білім беру қажеттіліктері бар (ЕБҚ) оқушылармен жұмыс істейтін дене тәрбиесі пәні мұғалімдеріне арналған. Оқу ұзақтығы – 80 академиялық сағат.
Инклюзивті білім беруді дамыту – Қазақстан Республикасы мемлекеттік саясатының басым бағыты болып табылады. Бұл – БҰҰ-ның Мүгедектердің құқықтары туралы конвенциясы секілді халықаралық құжаттардың ратификациясымен және мүмкіндігі шектеулі адамдардың құқықтарын қамтамасыз ету мен өмір сапасын жақсартуға бағытталған Ұлттық жоспардың іске асырылуымен расталады. Елдің барлық өңірлерінде инклюзивті білім беру тәжірибесін кеңейту үрдісі байқалуда, оның ішінде дене тәрбиесі саласында да: инклюзивті мектеп секциялары ашылып, бейімделген дене шынықтыру және спорт бойынша мектептен тыс ұйымдар құрылуда.
Осыған байланысты Бағдарлама уақыт талабына және әлеуметтік сұранысқа сай келіп, білім алушылардың жеке мүмкіндіктері мен шектеулерін ескере отырып, оқу үдерісін тиімді жүзеге асыра алатын педагогтарды даярлауға бағытталған. Адаптивті дене шынықтыру (АДШ) – бұл мүгедектігі және ЕБҚ бар балалардың қимыл-қозғалыс және эмоциялық қажеттіліктерін қанағаттандыруға бағытталған арнайы ұйымдастырылған дене тәрбиесі жүйесі. АДШ сабақтары балалардың физикалық оңалуына, әлеуметтік бейімделуіне және оларды білім беру мен әлеуметтендіру ортасына кіріктіруге ықпал етеді.
Бағдарлама инклюзия, оқытудағы дараландыру, қолжетімді орта мен бейімделген педагогикалық технологияларды енгізу сияқты заманауи әлемдік білім беру трендтерін ескере отырып әзірленген. Сонымен қатар, АДШ пәні жалпы білім берудің шеңберінде жаңа бағыт ретінде дамып, оны мектеп бағдарламасына енгізуге мүмкіндік береді.
Бағдарлама педагогтардың кәсіби құзыреттерін жетілдірумен қатар, Қазақстандағы инклюзивті, гуманистік және әділетті білім беру кеңістігін қалыптастыру жөніндегі мемлекеттік басымдықтарды қолдауға бағытталған.
2. 
Глоссарий

Осы Бағдарламадакелесі негізгі терминдерменолардың анықтамалары пайдаланылады:
1) Адаптивті дене шынықтыру – бұл денсаулығында шектеулері және ерекше білім беру қажеттіліктері (ЕБҚ) бар тұлғалардың жеке ерекшеліктері мен мүмкіндіктерін ескере отырып, олардың физикалық және психо-эмоционалдық қасиеттерін дамытуға бағытталған арнайы ұйымдастырылған дене тәрбиесінің түрі.
2) Ерекше білім беру қажеттіліктері (ЕБҚ) – бұл түрлі физикалық, психикалық, сенсорлық немесе дамуындағы ауытқуларға байланысты білім алушыларда туындайтын жағдайлар, олар арнайы білім беру шарттарын жасауды қажет етеді.
3) Инклюзивті білім беру – бұл ЕБҚ бар балаларды қоса алғанда, барлық білім алушылар үшін сапалы білімге тең қолжетімділікті қамтамасыз ету үдерісі, ол білім мазмұнын, әдістерін, формаларын және оқу шарттарын бейімдеуді көздейді.
4) Денсаулықты сақтау технологиялары – білім беру үдерісінде білім алушылардың денсаулығын сақтау, нығайту және қалпына келтіруге бағытталған педагогикалық, психологиялық, медициналық және ұйымдастырушылық шаралар кешені.
5) Медициналық-педагогикалық бақылау – бұл дене тәрбиесі сабақтарына, әсіресе ЕБҚ бар білім алушылар қатысқан жағдайда, олардың денсаулығының жай-күйіне, физикалық дамуына және функционалдық дайындығына мұғалім мен дәрігердің бірлесіп жүргізетін бақылау жүйесі.
6) Физикалық даму – бұл ағзаның морфологиялық және функционалдық сипаттарының өзгеру үдерісі, оған бойдың өсуі, дене массасы, бұлшық ет және сүйек жүйесінің дамуы жатады. Бұл үдеріс ЕБҚ бар балалармен жұмыс істеуде ерекше маңызды.
7) Ағзаның функционалдық жай-күйі – бұл ағзаның дене жүктемелеріне, күйзеліске, оқу шарттарына және қоршаған ортаға бейімделу деңгейін көрсететін физиологиялық көрсеткіштер жиынтығы.
8) АДШ саласындағы халықаралық стандарттар – бұл мүгедектігі бар тұлғалардың дене шынықтыру мен спортқа тең дәрежеде қатысу құқығын реттейтін, халықаралық деңгейде қабылданған құжаттар мен нормалар (мысалы, БҰҰ-ның Мүгедектердің құқықтары туралы конвенциясы).
9) Білім алушылардың физикалық жағдайын мониторингтеу – бұл білім алушылардың физикалық және функционалдық жай-күйін жүйелі түрде бақылау және бағалау, ол дене шынықтыру-сауықтыру бағдарламаларын уақтылы түзетуге бағытталады.
10) Білім беру ортасын бейімдеу – бұл ЕБҚ бар балалардың білім беру үдерісіне толыққанды қатысуына мүмкіндік беретін техникалық, әдістемелік және кадрлық ресурстарды қамтитын, барлық білім алушыларға қолайлы оқу жағдайларын жасау үдерісі.
3. Бағдарламаның тақырыптық мазмұны

Біліктілікті арттыруға арналған «Адаптивті денешынықтыру» бағдарламасы Қазақстандағы қосымша педагогикалық білім беру жүйесі үшін жоғары өзектілікке және салыстырмалы түрде жаңашылдыққа ие. Бағдарлама инклюзивті білім беруге қойылатын заманауи талаптарды, халықаралық стандарттарды (БҰҰ-ның Мүгедектердің құқықтары туралы конвенциясы, Мүгедектерге қатысты әрекеттердің Дүниежүзілік бағдарламасы және т.б.) және отандық мектеп жүйесінің практикалық ерекшеліктерін ескере отырып әзірленген. Бағдарламаның мақсаты – ерекше білім беру қажеттіліктері бар балаларды дене тәрбиесі үдерісіне тиімді қосуға қабілетті мамандарды даярлау.
Қазіргі таңда Қазақстанның педагогикалық білім беру жүйесінде ерекшебілім беру қажеттіліктері бар балалармен жұмыс істеуге бағытталған дене шынықтыру мұғалімдерін даярлайтын арнайы біліктілікті арттыру бағдарламалары жеткіліксіз. Инклюзивті білім беруге арналған қолданыстағы курстар, әдетте, жалпы педагогикалық даярлыққа бағытталған және мұндай оқушылардың дене тәрбиесінің ерекшеліктерін толық қамтымайды. «Адаптивті дене шынықтыру» бағдарламасы осы кәсіби дайындықтағы маңызды олқылықтың орнын толтырып, мектепте және мектептен тыс ортада білімді практикалық қолдануға бағытталған бірегей мазмұн ұсынады.
Бағдарлама мазмұны күрделену қағидаты бойынша құрылған үш модульден тұрады–теориялық негіздерден қолданбалы және тәжірибеге бағытталған аспектілерге біртіндеп көшуді қарастырады.


	№
	Модульдің атауы
	Модульдің тақырыптары

	1. 
	1-модуль. Адаптивті дене мәдениетінің теориялық-әдістемелік негіздері
	1. Адаптивті денемәдениетінің негізгі ұғымдарымен мақсаттары. АДМ-нің негізгі түрлері.
2. АДМ-нің қазіргі білім беру жүйесіндегі рөлі.
3. АДМ-дегі дәрігерлік-педагогикалық бақылау.

	2. 
	2-модуль. Инклюзивті білім берумен адаптивті дене мәдениетінің нормативтік-құқықтық аспектілері

	1. ООП бар балалар үшін денешынықтырумен айналысуын реттейтін нормативтік құқықтық актілер.
2. Адаптивті дене мәдениеті саласындағы халықаралық стандарттар.
3. Нормативтік актілерді мектеп жүйесінде практикалық қолдану.

	3. 
	3-модуль. Білім беру ұйымдарындағы денсаулық сақтаушы технологиялар

	1. Балалар мен жасөспірімдердің өсуі мен дамуының негізгі заңдылықтары.
2. Балалар мен жас өспірімдердің денсаулық жағдайы.
3. Балалар мен жас өспірімдердің денсаулық жағдайы және оны қалыптастыратын факторлар.
4. Білім беру ұйымдарында оқушылардың физикалық жағдайын мониторингілеу.




4. Бағдарламаның мақсаты, міндеттері және күтілетін нәтижелері

Бағдарламаның мақсаты: адаптивті дене тәрбиесі саласында физикалық тәрбиенің мұғалімдерінің біліктілігін арттыру.
Бағдарламаның міндеттері:
1. Адаптивті дене тәрбиесі сабақтарын өткізу дағдылары мен қабілеттерін жетілдіру.
2. Адаптивті дене тәрбиесі саласындағы педагогтардың кәсіби деңгейін көтеру, олардың жұмысының өнімділігі мен сапасын қамтамасыз ету.
3. Адаптивті дене тәрбиесі саласындағы қазіргі заманғы ресурстарды педагогтар тарапынан белсенді пайдалануды арттыру.
4. Тыңдаушылардың шығармашылық бастамашылдығы мен инновациялық белсенділігін көтеру.
Күтілетін нәтижелер
Оқыту нәтижесінде тыңдаушыларда келесі құзыреттер қалыптасуы тиіс:
a) Интегралдық:
· ООП бар мектеп оқушыларымен қалай жұмыс істеуді білу;
· Инклюзивті білім беру аясында жұмыс істегенде кездесетін диагноздарды білу;
· ООП бар мектеп оқушыларымен жұмыс істеу әдістеріне ие болу.
b) Дифференциалдық:
· ОВЗ бар мектеп оқушыларымен жұмыстың нормативтік-теориялық негіздерін білу;
· Түрлі санаттағы мектеп оқушылары мен олардың ата-аналарымен өзара әрекеттесе білу.
c) Жеке тұлғалық:
· ООП бар мектеп оқушыларының ерекшеліктерін түсініп, олармен жұмыс істеу қабілеті;
· ООП бар мектеп оқушыларымен жұмыс жасауда эмпатияны көрсету;
· Кәсіби өзін-өзі айқындау және тәуелсіздік, әлеуметтік белсенділік, өз еңбегінің нәтижесіне кәсіби жауапкершілік сезімі жоғары деңгейде болуы;
· Курс аяқталған соң ООП бар мектеп оқушыларымен жұмыс істеуге арналған білім мен дағдыларды қалыптастырып, осы білімді өз әріптестерімен бөлісіп, бүкіл мектеп ұжымының табысты жұмыс істеуіне үлес қосу.


5. [bookmark: _Hlk164941045]Бағдарламаның құрылымыменмазмұны

Бағдарлама 3 модульден тұрады:
1. Адаптивті дене тәрбиесінің теориялық-әдістемелік негіздері
2. Инклюзивті білім беру мен адаптивті дене тәрбиесінің нормативтік-құқықтық аспектілері
3. Білім беру ұйымдарындағы денсаулық сақтаушы технологиялар

Модуль 1. Адаптивті дене тәрбиесінің теориялық-әдістемелік негіздері
Модульдің мақсаты – тыңдаушыларда адаптивті дене тәрбиесінің (АДТ) мәні, міндеттері, принциптері мен түрлері туралы тұтас түсінік қалыптастыру, сондай-ақ ерекше білім қажеттіліктері (ЕБҚ) бар балаларға арналған білім беру жүйесіндегі оның рөлін түсіндіру. АДТ-ны әрі қарай үйрену және оны оқу практикасына қолдану үшін базалық әдістемелік дайындықты қамтамасыз ету.
Модуль өзекті, себебі қазіргі дене тәрбиесіне деген көзқарастар педагогтардан тек жалпы дене тәрбиесінің принциптерін ғана емес, ЕБҚ бар балалармен жұмыс істеу ерекшеліктерін де түсінуді талап етеді. Инклюзивті білім берудің белсенді енгізілуі жағдайында АДТ осындай балалардың жан-жақты дамуының маңызды құрамдас бөлігіне айналады. АДТ-ның негізгі ұғымдары мен әдістемелік негіздерін меңгеру сапалы әрі қауіпсіз білім беру қызметін қамтамасыз етудің қажетті шарты болып табылады.
Модуль 2. Инклюзивті білім беру мен адаптивті дене тәрбиесінің нормативтік-құқықтық аспектілері
Модульдің мақсаты – тыңдаушыларды инклюзивті білім беру мен ЕБҚ бар оқушылардың дене тәрбиесі саласындағы қолданыстағы ұлттық және халықаралық заңнамамен таныстыру. Мектептік және мектептен тыс білім беру аясында АДТ сабақтарын ұйымдастыру кезінде құқықтық нормаларды қолдану дағдыларын дамыту.
Модуль өзекті, себебі адаптивті дене тәрбиесін нормативтік-құқықтық база туралы білімсіз жүзеге асыру мүмкін емес. Қазақстанның білім беру саясатының трансформациясы мен халықаралық міндеттемелерді (мысалы, Мүгедектер құқығы туралы БҰҰ Конвенциясы) орындау жағдайында педагог мүгедектігі бар баланың құқықтары, білім беру ұйымының жауапкершілігі мәселелері бойынша білікті болуы тиіс, сондай-ақ сабақтардың мазмұны мен ұйымдастырылуын реттейтін құжаттарды білуі қажет.
Модуль 3. Білім беру ұйымдарындағы денсаулық сақтаушы технологиялар
Модульдің мақсаты – тыңдаушыларды жастағы, физиологиялық және жеке ерекшеліктерін ескере отырып, балалардың физикалық жағдайын мониторинг жүргізу және денсаулық сақтаушы технологиялар қолдану әдістерімен оқыту. Оқушылардың денсаулығына әсер ететін факторлар мен оны АДТ сабақтары барысында сақтау жолдары туралы түсінік қалыптастыру.
Модуль өзекті, себебі ЕБҚ бар балалардың денсаулығы мен қауіпсіздігіне ерекше көңіл бөлу қажеттілігінен туындайды. Денсаулық сақтаушы технологияларды білім беру ортада қолдану осындай балалардың сәтті әлеуметтенуі мен бейімделуінің басты шарты болып табылады. Педагогтардың оқушылардың денсаулығын бағалай білуі, жүктемені бейімдеуі және дамудың динамикасын қадағалауы инклюзивті білім беру жағдайында қажетті кәсіби құзырет болып табылады.

Оқу-тематикалық жоспар

	№
п/п
	Модуль. Тақырып

	Сағатсаны
	Жалпы сағатсаны


	
	
	Дәрістер

	Практикалық сабақтар
	
Тыңдаушылардың жекежұмыстары
	

	Модуль 1. Адаптивті дене тәрбиесінің теориялық-әдістемелік негіздері

	1
	Адаптивті денешынықтырудың негізгі ұғымдарымен мақсаттары. Адаптивті дене шынықтырудың негізгі түрлері
	3
	3
	2
	8

	2
	АДШ-ның қазіргі білім беру жүйесіндегі рөлі
	3
	3
	2
	8

	3
	АДШ-дегі дәрігерлік-педагогикалық бақылау
	3
	3
	2
	8

	Модуль 2. Инклюзивті білім беру мен адаптивті дене тәрбиесінің нормативтік-құқықтық аспектілері

	4
	Ерекше білімберу қажеттіліктері бар балаларға арналған дене шынықтыру сабақтарын реттейтін нормативтік құқықтық актілер
	3
	3
	2
	8

	5
	Адаптивті дене шынықтыру саласындағы халықаралық стандарттар
	3
	3
	2
	8

	6
	Мектеп жүйесінде нормативтік актілерді практикалық қолдану
	3
	3
	2
	8

	Модуль 3. Білім беру ұйымдарындағы денсаулық сақтаушы технологиялар

	7
	Балалар мен жасөспірімдердің өсуі мен дамуының негізгі заңдылықтары
	3
	3
	2
	6

	8
	Балалар мен жасөспірімдердің денсаулық жағдайы
	3
	3
	2
	8

	9
	Балалар мен жасөспірімдердің денсаулық жағдайы және оны қалыптастыратын факторлар
	3
	3
	1
	7

	10
	Білім беру ұйымдарындағы білім алушылардың физикалық жағдайын мониторингтеу
	3
	3
	1
	7

	Жалпы
	30
	30
	18
	78

	Қорытынды бағалау: тестілеу
	2

	Барлығы
	30
	30
	18
	80



ТЖЖ-тің тақырыптық жоспары

	[bookmark: _Hlk179831883]№

	Тақырып

	Сағатсаны
	Жалпы сағатсаны

	
	
	Тапсырмалар

	Әдістемелікнұсқаулар
	

	Модуль 1. Адаптивті дене тәрбиесінің теориялық-әдістемелік негіздері

	1
	Тақырып 1. 
Адаптивті дене мәдениетінің негізгі ұғымдарымен мақсаттары. Адаптивті дене мәдениетінің (АДМ) негізгі түрлері.

	«АДМ-ның ұғымдары, мақсаттары және түрлері» тақырыбында талқылауға арналған сұрақтар тізімін әзірлеу.

	⁃Курстың теориялық материалын және тақырып бойынша әдебиетті зерделеңіз.
⁃ Топ ішінде жан-жақты талқылауға мүмкіндік беретін 5–7 сұрақ құрастырыңыз.
⁃ Сұрақтар АДМ-ның ұғымдарын, мақсаттарын, түрлерінің жіктелуін және инклюзивті білім беру жүйесіндегі маңызын қамтуы керек.
⁃ Әр сұрақты тізім түрінде жасап, оған қысқаша түсініктеме жазыңыз (1–2 сөйлем, бұл сұрақ не үшін маңызды екенін түсіндіру үшін)
	2

	2
	Тақырып 2. 
Қазіргі білім беру жүйесіндегі АДМ-ның рөлі

	12.01.2022 ж. №4 бұйрық атты нормативтік құжатты зерделеу.

	⁃https://adilet.zan.kz/rus/docs/V2200026618     сілтемесі арқылы өтіңіз.
⁃ Арнайы білім беру қажеттіліктерін бағалауға қатысты бөлімдермен танысыңыз.
⁃ Құжаттың дене тәрбиесіне қатысты негізгі ережелерін бөліп көрсете отырып, қысқаша шолу (0,5–1 бет) дайындаңыз.
⁃ Қорытынды жасаңыз: бұл құжат АДМ бойынша сабақтарды ұйымдастыруға қалай әсер етеді?
	2

	3
	Тақырып 3. 
АДМ-дегі дәрігерлік-педагогикалық бақылау

	«Дәрігерлік-педагогикалық бақылаудың рөлі» тақырыбында презентация әзірлеу.

	⁃Негізгі әдебиеттерден тақырып бойынша материалдармен танысыңыз.
⁃ 6–8 слайд дайындаңыз, оларда келесі сұрақтар ашылуы тиіс:
· Дәрігерлік-педагогикалық бақылаудегенімізне?
· АДМ-дегі оның міндеттері, кезеңдері мен түрлері.
· Оны жүзеге асыруға кім жауапты?
⁃Презентация PowerPoint немесе Canva платформаларында дайындалуы мүмкін және сызбалар/кестелер/көрнекі материалдармен толықтырылуы тиіс.
	2

	Модуль 2. Инклюзивті білімберуменадаптивті денетәрбиесінің нормативтік-құқықтық аспектілері

	4
	Тақырып 4. 
Арнайы білім беру қажеттіліктері бар балаларға арналған денешынықтыру сабақтарын реттейтін нормативтік құқықтық актілер.
	«Арнайы білімберу қажеттіліктері бар балаларға арналған дене шынықтыру сабақтарын реттейтін нормативтік құқықтық актілер» тақырыбында хабарлама дайындау.

	⁃Әділет.kz порталынанАДМ-дыреттейтін 2–3 қолданыстағы құжаттытабыңыз.
⁃ Ғылыми-публицистикалық стильде жазбаша хабарлама дайындаңыз (1–1,5 бет).
⁃ Сілтемелерді көрсетіп, арнайы білім беру қажеттіліктері бар балалардың білім алу құқықтары мен дене тәрбиесінің ерекшеліктеріне қатысты баптар мен тармақтарды бөліп көрсетіңіз.
	2

	5
	Тақырып 5. 
Адаптивті дене мәдениеті саласындағы халықаралық стандарттар

	«Адаптивті дене мәдениеті саласындағы халықаралық стандарттар» тақырыбында конспект дайындау.

	⁃БҰҰ-ның Мүгедектердің құқықтары туралы конвенциясымен Мүгедектерге қатысты Дүние жүзілік іс-қимыл               бағдарламасының мәтіндерін зерделеңіз.
⁃ Құрылымдалған конспект жасаңыз (1–1,5 бет), оған мыналар кіруі тиіс:
· Құжаттардың атаулары;
· Дене мәдениетіне қатысты мақсаттары мен міндеттері;
· Негізгі стандарттар мен міндеттемелер.
⁃ Бұл құжаттардың Қазақстандағы тәжірибеде қалай көрініс табатынын көрсетіңіз.
	2

	6
	Тақырып 6. 
Мектеп жүйесінде нормативтік актілерді практикалық қолдану

	Мектеп жүйесінде нормативтік актілерді практикалық қолдануға қатысты 3–5 проблемалық сұрақ тұжырымдаңыз.

	⁃Оқып шыққан нормативтік құжаттарға сүйеніңіз.
⁃ Мектептерде нормативтерді іске асырудағы қиындықтарға қатысты сұрақтар тұжырымдаңыз.
⁃ Әрбір сұрақ тәжірибеге бағытталған болуы және ойлануға түрткі болуы тиіс.
Мысалы: «АДМ сабақтарына қатысуға рұқсат ету немесе қарсы көрсетілімдерді анықтау кезінде қандай қиындықтар туындауы мүмкін?»
	2




	Модуль 3. Білім беру ұйымдарындағы денсаулық сақтаушы технологиялар

	7
	Тақырып 7. 
Балалармен жасөспірімдердің өсуімен дамуының негізгі заңдылықтары

	«Балалардың өсуі мен дамуының заңдылықтары» тақырыбында презентация дайындау.

	⁃Мектеп жасындағы балалардың жас ерекшелік физиология сымен танысыңыз.
⁃ Презентацияны 6–8 слайд түрінде ұсыныңыз, онда келесілер қамтылуы тиіс:
Өсудің негізгі кезеңдері;
Әртүрлі жастағы оқушылардың физиологиялық ерекшеліктері;
Жас ерекшеліктері АДМ сабақтарын жоспарлауға қалай әсер етеді.
	2

	8
	Тақырып 8. 
Балалармен жасөспірімдердің денсаулық жағдайы

	Соңғы 5 жыл ішінде Қазақстан Республикасы бойынша балалармен жасөспірімдердің денсаулық жағдайына қатысты статистикалық материалдарды таңдаңыз.

	⁃ ҚРДСМ, Ұлттық денсаулық сақтау орталығы, Қазстат деректері бойынша соңғы 5 жылдағы балалардың денсаулық жағдайына қатысты статистиканы табыңыз және талдаңыз.
⁃ Мәліметтерді кесте, диаграмма немесе график түрінде көрсетіңіз.
⁃ Қысқа түсіндірме жазыңыз (10 сөйлемнен аспауы тиіс), қандай үрдістер байқалып отырғанын сипаттаңыз.
	1

	9
	Тақырып 9. 
Балалармен жас өспірімдердің денсаулық жағдайы және оны қалыптастыратын факторлар

	Сіздің ұйымыңыздағы білім алушылардың денсаулық жағдайына талдау жүргізіңіз.

	⁃Бір сынып немесе топ бойынша медициналық кабинеттен мәліметтер алыңыз.
⁃ Аурулардың жиілігі, дене бітімінің бұзылыстары, көру қабілетінің нашарлауы және т.б. бойынша деректерді талдаңыз.
⁃ Білім алушылардың денсаулық жағдайына қандай факторлар әсер ететінін көрсетіп, қорытынды жазыңыз (1 беттен аспау керек).
	1


	10
	Тақырып 10. 
Білім беру ұйымдарындағы білім алушылардың физикалық жағдайын мониторингтеу

	Сіздің білімберу ұйымыңыздағы білім алушылардың физикалық жағдайының көрсеткіштері бойынша қысқаша есеп дайындаңыз.

	⁃Мектептегі дене шынықтыру тексерістері немесе диагностикалық деректерді пайдаланыңыз.
⁃ Кесте түрінде рәсімдеңіз: ТАӘ – Жасы – Бойы – Салмағы – Диагноз/Денсаулық тобы – Ұсынымдар.
⁃ Есепке түсіндірме қосыңыз (5–7 сөйлем): сіздің мектебіңізде мониторинг қаншалықты белсенді жүргізіледі..
	2




6. Оқу үдерісін ұйымдастыру

«Адаптивті дене шынықтыру» біліктілікті арттыру курсы қашықтықтан (онлайн) форматта, тыңдаушылардың өз бетінше және тәжірибеге бағытталған жұмыс элементтерімен бірге жүзеге асырылады. Оқу ұзақтығы – 2 апта, жалпы бағдарлама көлемі – 80 академиялық сағат (1 академиялық сағат = 45 минут).
Оқу жүктемесінің құрылымы:
· Теориялық оқыту (дәрістер) – 30 академиялық сағат (онлайн форматта);
· Практикалық сабақтар – 30 академиялық сағат (онлайн және жұмыс орнында өткізіледі);
· Тыңдаушының өз бетінше жұмысы (ӨБЖ) – 18 академиялық сағат (жазбаша, ауызша және қолданбалы тапсырмаларды орындау);
· Қорытынды бағалау – 2 академиялық сағат (онлайн тестілеу).
Оқу сабақтарының түрлері:
· Дәрістер;
· Практикалық сабақтар;
· Өз бетінше жұмыс;
· Тренингтер мен шеберлік сабақтары (практикалық бөлім аясында);
· Қорытынды тестілеу.
Қолданылатын әдістер мен тәсілдер:
Оқу үдерісі белсенді және интерактивті оқыту әдістерін қолдана отырып ұйымдастырылады, оның ішінде:
· Визуализация және интерактивті сауалнамалар элементтерімен дәрістер;
· Шағын топтардағы жұмыс және пікірталастар;
· Нақты жағдайларды талдау (кейс-стади);
· Кәсіби тапсырмалар мен проблемалық жағдайларды шешу;
· Рефлексия және кері байланыс.
Теориялық және практикалық компоненттердің арақатынасы – шамамен 50/50, бұл білім мен оны практикада қолдану дағдыларын қалыптастыруға мүмкіндік береді.
Тыңдаушыларға қойылатын талаптар:
Оқытуға шақырылады:
· Жалпы білім беретін ұйымдардың дене шынықтыру пәні мұғалімдері;
· Денсаулығында шектеулері бар балалармен жұмыс істейтін мамандар;
· Педагогикалық базалық білімі және білім беру саласында жұмыс тәжірибесі бар тұлғалар.
Курсты сәтті меңгеру үшін мынадай дайындық ұсынылады:
· Ақпараттық-коммуникациялық технологиялар бойынша базалық құзыреттер (электрондық пошта, бейнеконференциялармен жұмыс істеу дағдылары);
· Тәжірибеге бағытталған тапсырмаларға белсенді қатысуға дайындық;
· Педагогика және жас ерекшелік физиологиясының негіздерін түсіну.

7. Оқу-әдістемелік қамтамасыз ету

«Адаптивті дене шынықтыру» курсының оқу-әдістемелік қамтамасыз етілуі мазмұнды тиімді меңгеруді, кәсіби дағдыларды дамытуды және тыңдаушылардың өз бетінше жұмыс істеуіне жағдай жасауды қамтамасыз ететін заманауи дидактикалық тәсілдер негізінде бағдарламаны іске асыруға бағытталған.
Теориялық материал
Оқыту барысында тыңдаушыларға келесі құрылымдалған теориялық материал ұсынылады:
· Адаптивті дене шынықтырудың ғылыми және практикалық сала ретіндегі негіздері;
· Денсаулығында шектеулері бар балалармен және ересектермен жұмысты ұйымдастырудың заманауи тәсілдері;
· Нозологиялық топтардың жіктелуі және әр топтағы қозғалыс белсенділігінің ерекшеліктері;
· Жаттығуларды іріктеу және бейімделген бағдарламаларды құрудың әдістемелік принциптері;
· Инклюзивті дене тәрбиесін нормативтік-құқықтық қамтамасыз ету;
· Адаптивті дене шынықтыру контекстіндегі тиімді педагогикалық шешімдер мысалдары.
Барлық материалдар дәріс, презентация, мәтін және әдістемелік жадынама түрінде ұсынылады. PDF-құжаттар мен бейнематериалдар түрінде беріледі.
Практикалық тапсырмалар
Білімді бекіту және практикалық дағдыларды дамыту мақсатында курс аясында келесі тапсырма түрлері қарастырылған:
· Ситуациялық тапсырмалар (кейс-талдау): ОӨБ бар оқушылармен жұмыс кезінде педагогикалық жағдайларды үлгілеу;
· Белгілі бір жағдайларға (жас ерекшелігі, нозология, мекеме жағдайлары) сәйкес бейімделген дене шынықтыру бағдарламасын әзірлеу;
· Сабақтардан бейнеүзінділерді бағалау және әдістемелік шешімдердің дұрыстығын талқылау;
· Нақты білім алушыға арналған жеке қозғалыс белсенділігі бағытын жобалау;
· Рефлексиялық күнделік жүргізу (алған білімді өз тәжірибесінде қолдануды өзіндік талдау);
· Теорияны меңгеру барысын бақылау үшін платформада тесттер мен тапсырмаларды орындау.
Өзін-өзі бағалау критерийлері
Саналы оқытуды қолдау мақсатында курсқа тыңдаушылардың жеке дамуының динамикасын бақылауға мүмкіндік беретін өзін-өзі бағалау құралдары енгізілген:
· Модульдер аяқталғаннан кейінгі өзіне сұрақтар (өзіндік рефлексия);
· Автоматты кері байланыспен өзін-өзі тексеру тесттері.


8. Оқу нәтижелерін бағалау

Бағдарлама келесі бақылау формалары мен әдістерін қарастырады:

	Сабақ түрлері

	Бақылау түрлері

	Бағалау әдістері мен құралдары

	Дәрістер (30 сағат, онлайн)
	Материалды түсіну бойынша ағымдағы бақылау

	Тақырыптар бойынша онлайн-тесттер, чаттағы жауаптар, шағын сауалнамалар

	Практикалық сабақтар (30 сағат)
	Практикалық дағдылар бойынша аралық бақылау
	Кейс талдау, сабақ фрагменттерін әзірлеу, шағын жобалар

	Өзіндік жұмыс (18 сағат)

	Жеке тапсырмалардың (ӨБЖ) орындалуын бақылау
	Эссе, жазбаша тапсырмалар, рефлексия, тәжірибеге бағытталған жаттығулар


	Қорытынды бағалау (2 сағат)
	Қорытынды бақылау
	
Онлайн-тестілеу және қорытынды тапсырманы бағалау




Қорытынды бағалау сұрақтары

1. Адамның өзіне кәсіби маман және қызмет субъектісі ретінде беретін жинақталған сипаттамасы қалай аталады?
a) өзін-өзі талдау
b) интеллект
c) кәсіби Мен-тұжырымдамасы
d) кәсіби өзін-өзі анықтау
e) өзін-өзі бағалау
2. Аутизмі бар балаларды оқыту үшін қандай бағдарлама түрі қолданылады?
a) жеке
b) топтық
c) ұжымдық
d) жалпы білім беру
e) мақсатты
3. Мүмкіндігі шектеулі балаларды оқыту, тәрбиелеу және дамыту процесінде қолданылатын әртүрлі қимылдық және ойлау әрекеттері қай санатқа жатады?
a) қызмет нәтижелеріне
b) қызмет шарттарына
c) қызмет мақсаттарына
d) өмір сүру жағдайларына
e) қызмет тәсілдеріне
4. Баланың кез келген қажеттілігін барынша және сын көзбен қарамай қанағаттандыруға ұмтылатын ата-аналардың тәрбиелеу үлгісі қалай аталады?
a) жауапкершілік шарттары
b) еркелететін гиперқамқорлық
c) үстем гиперқамқорлық
d) жоғары моральдық жауапкершілік
e) эмоциялық қабылдамау
5. Отбасындағы бастапқы әлеуметтік бақылау функциясының бұзылуын көрсететін жағдай қандай?
a) баланың денсаулығы үшін отбасылық құндылықтарды елемеу
b) отбасылық рөлдердің қайта бөлінуі
c) әлеуметтенудің қиындауы
d) науқас балаға арнайы күтім мен режим талаптарының туындауы
e) жеке тұлғаға тым қатаң немесе зиянды санкциялардың алынуы
6. Психосоматикалық типтегі ата-аналар бейнесіне қандай ерекшеліктер тән?
a) көңіл күйдің жиі өзгеруі
b) мазасыз көңіл күй, шамадан тыс алаңдаушылық
c) истериялық, мазасыз-мнителді және депрессивті белгілердің басым болуы
d) баланың мәселелерін шешуге және оған көмектесуге тырысу
e) жағдайды өзгерту шарттары
7. Өз баласының мүмкіндігін жеткілікті сыни бағалай алмайтын, ақауын жасыруға және қалаған нәтижені шындық деп көрсетуге бейім ата-аналар қай типке жатады?
a) психосоматикалық
b) аралас
c) авторитарлық
d) жұмыс жағдайлары
e) невротикалық
8. Мүмкіндігі шектеулі балаларды тәрбиелейтін, өмірлік белсенді ұстанымы бар және жеке сенімдеріне сүйенетін ата-аналар қай типке жатады?
a) психологиялық
b) авторитарлық
c) аралас
d) невротикалық
e) психосоматикалық
9. Балада ауыр мүгедектік ауру бар екенін қабылдау кезеңдерінің қайсысы ата-ананың үмітінің күйреуімен байланысты күшті эмоционалдық күйзеліс арқылы сипатталады?
a) саудаласу
b) ашу
c) жағдай
d) теріске шығару
e) депрессия
10. Отбасылық бос уақытты бірге өткізу мен рухани байыту қажеттілігін қанағаттандыруды қамтамасыз ететін отбасы функциясы қандай?
a) рухани (мәдени) қарым-қатынас
b) тәрбиелеу
c) эмоциялық
d) бастапқы әлеуметтік бақылау
e) соматикалық
11. Ерекше қажеттіліктері бар баланы тәрбиелеп отырған отбасындағы эмоциялық функцияның бұзылуы қалай көрінеді?
a) үй шаруасындағы жүктеменің азаюы
b) жалғыздық пен оқшаулану сезімі
c) отбасы мүшелеріне жүктеменің артуы
d) ата-аналар мен отбасы мүшелерінің жеке құндылықтары мен қажеттіліктерін басу
e) ата-ананың балаға деген көзқарасының жынысына қарай өзгеруі
12. Баланы түрлі жағдайларда әрекет етуге үйретудің негізі болып табылатын әдіс қандай?
a) күш қолдану
b) бақылау
c) ойын
d) үлгілеу (модельдеу)
e) ынтымақтастық
13. Ерекше білім беруді қажет ететін балалардың ата-аналарымен жұмыстың ең тиімді түрі қандай?
a) отбасылық клуб
b) қоғамдық акциялар
c) психологиялық тренингтер
d) баланың дамуына қатысты жеке кеңестер
e) акциялар
14. Ерекше қажеттіліктері бар балалардың отбасыларымен жұмыста қолдау көрсету міндеті неге бағытталған?
a) арнайы түзету және терапиялық шараларды жүргізу
b) жеке және тұлғааралық өзгерістерді қайта құру
c) балаларды ақпараттандыру
d) ата-аналарға эмоциялық көмек көрсету
e) ата-аналарды ақпараттандыру
15. Ерекше қажеттіліктері бар балалардың отбасыларымен жұмыста бала диагнозы, болжамы, емдеу және оңалту жолдары туралы толық ақпарат беру қандай міндетке жатады?
a) реконструктивтік
b) жалғыз
c) ақпараттық
d) қолдау көрсету
e) қалпына келтіру
16. Ерекше қажеттіліктері бар балалардың отбасыларымен жұмыста мамандардан ата-аналар мен отбасы мүшелеріне жауапкершілік берілетін принцип қалай аталады?
a) белсенділік
b) нақты қажеттілік
c) саралау
d) жүйелілік
e) рефракция
17. Ерекше баланы табысты тәрбиелеуді қамтамасыз ететін, баланың жеке басын ауруынан ажыратуды көздейтін қағида қандай?
a) тұтастық
b) мүмкіндік
c) теріске шығару
d) қабылдау
e) ерте араласу
18. Көру қабілеті бұзылған балалардың даму ерекшеліктерін білетін және дене жүктемесін бейімдей алатын жаттықтырушы қандай талаптарға сәйкес келеді?
a) белсенді
b) педагогикалық
c) психологиялық
d) медициналық-биологиялық
e) гигиеналық
19. Көру қабілеті бұзылған адамдармен адаптивті дене шынықтыру сабағын өткізу үшін түзету-дамыту ортасын құрудағы басты талаптар қандай?
a) медициналық-биологиялық, психологиялық, әлеуметтанулық
b) гигиеналық, әлеуметтанулық, педагогикалық
c) белсенді, профилактикалық
d) гигиеналық, педагогикалық, психологиялық
e) медициналық-биологиялық, әлеуметтік, педагогикалық
20. Көру қабілеті бұзылған балаларға психологиялық-педагогикалық көмек көрсету бағыттарының қайсысына жатады?
a) сөйлеу және сөйлеуге қатыссыз есту қабілетін дамыту
b) сөйлеуді дамыту
c) белсенділікті дамыту
d) сипап-сезу қабілетін дамыту
e) көз қимылы мен көру арқылы бағдарлау қабілетін дамыту


Ответы к тестам

	Номера вопросов – Варианты ответов

	1
	2
	3
	4
	5
	6
	7
	8
	9
	10
	11
	12
	13
	14
	15
	16
	17
	18
	19
	20

	c
	a
	e
	b
	c
	a
	e
	b
	d
	a
	b
	d
	a
	d
	c
	a
	d
	b
	d
	d






9. Курстан кейінгі қолдау

«Адаптивті дене шынықтыру» біліктілікті арттыру курсынан өткен педагогтардың алған білімдері мен дағдыларын кәсіби практикада тұрақты түрде қолдануын қамтамасыз ету мақсатында курстан кейінгі қолдау жүйесі ұйымдастырылады.
1. Курстан кейінгі 2 ай ішінде кураторлармен онлайн-кеңестер
Педагогтар бекітілген кестеге сәйкес курс оқытушыларымен ай сайын өтетін онлайн-сессияларға қатыса алады, онда олар:
⁃ Адаптивті дене шынықтыру әдістерін өз мектебінде қолдану кезінде туындаған сұрақтарын қоя алады;
⁃ Оқушылардың нақты нозологиялық топтарына арналған бағдарламаларды бейімдеу бойынша сараптамалық көмек ала алады;
⁃ Педагогикалық практикадағы күрделі жағдайларды талдай алады;
⁃ Оқу материалдары мен дене тәрбиесі бағдарламаларын түзету бойынша ұсыныстар алады.
2. «Мектептерде АДШ-ны енгізу практикасы» атты өңірлік әдістемелік вебинарға қатысу(Жыл ішінде 1 рет, әр жартыжылдықта бір рет)
Курс түлектері университет ұйымдастыратын әдістемелік вебинарға шақырылады, онда:
⁃ АДШ қолдану нәтижелері нақты білім беру жағдайларында талқыланады;
⁃ Қатысушылар өз тәжірибелерінен алынған кейстерді ұсынады;
⁃ Инклюзивті дене тәрбиесіне қатысты мәселелер мен сәтті тәсілдер қарастырылады;
⁃ Әртүрлі мектептер мен өңірлер арасында тәжірибе алмасу мен сараптамалық талқылау өтеді.

